ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 25-Ի N 49-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
	
	1. Ընթացիկ իրավիճակը և նախագծի ընդունման անհրաժեշտությունը.
ՀՀ արտաքին գործերի նախարարության գործառույթների առանձնահատկություններից ելնելով, աշխատակազմի կապի միջոցների տեսակների, քանակի և կապի ծառայությունների տարեկան նորմաները սահմանված են ՀՀ կառավարության 2005 թվականի հունվարի 25-ի N 49-Ա որոշմամբ: 
[bookmark: _GoBack]ՀՀ կառավարության 2023 թվականի հունիսի 1-ի N 895-Ն որոշմամբ՝ ՀՀ կառավարության 2004 թվականի դեկտեմբերի 30-ի  «Հայաստանի Հանրապետության պետական մարմիններում հեռախոսակապի ծառայության գծով ծախսի ամսական սահմանաչափերի նորմաները և փոստային կապի ծառայությունների նորմաները սահմանելու մասին թիվ 1956-Ն որոշումը լրացվել է նոր՝ 5.1 կետով, համաձայն որի՝ մի շարք պետական մարմիններին, այդ թվում՝ արտաքին գործերի նախարարությանը հանձնարարվում է ներքին իրավական ակտով կանոնակարգել տվյալ մարմնի կողմից օգտագործվող հեռախոսակապի ծառայության գծով ծախսի նորմաները՝ ՀՀ պետական բյուջեի ծախսերի ծրագրավորումն ապահովելու նպատակով: Վերոնշյալ նորմի պահանջն ապահովելու նպատակով, անհրաժեշտ է ուժը կորցրած ճանաչել ՀՀ կառավարության 2005 թվականի հունվարի 25-ի N 49-Ա որոշումը, քանի որ  արտաքին գործերի նախարարության կողմից օգտագործվող հեռախոսակապի ծառայության գծով ծախսի նորմաները արդեն իսկ սահմանվել է ՀՀ արտաքին գործերի նախարարի հրամանով:

2. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ արտաքին գործերի նախարարության կողմից:

3. Նախագծի ընդունման կապակցությամբ լրացուցիչ ֆինանսական միջոցների անհրաժեշտությունը և պետական բյուջեում ծախսերի և եկամուտների էական ավելացման կամ նվազեցման մասին
Նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, Հայաստանի Հանրապետության հակակոռուպցիոն ռազմավարության և դրա իրականացման 2019-2022 թվականների միջոցառումների ծրագիր.

